ՏԵՂԵԿԱՆՔ
Հայաստանի Հանրապետության կառավարության և Միջազգային համագործակցության Ճապոնիայի բանկի միջև 2005 թվականի մարտի 29-ին ստորագրված  «Երևանի համակցված շոգեգազային ցիկլով էլեկտրակայանի (Էներգաբլոկ) նախագիծ» ԱՌՄ-Պ2 (ARM-P2) վարկային համաձայնագրում միջոցների վերաբաշխում կատարելու համաձայնագրի կնքման նպատակահարմարության մասին
2005թ. մարտի 29-ին ՀՀ կառավարության և Միջազգային Համագործակցության Ճապոնիայի բանկի (ՄՀՃԲ) միջև ստորագրված ARM-P2 վարկային համաձայնագրի շրջանակներում Երևանի Համակցված Շոգեգազային Ցիկլով Էլեկտրակայանի (Էներգաբլոկ) նախագծի իրականացման նպատակով Հայաստանի Հանրապետությանը հատկացվել է 26 մլրդ 409 մլն ճապոնական իեն վարկ: 

Երևանի համակցված շոգեգազային ցիկլով էլեկտրակայանի առևտրային գործարկումն իրականացվել է 2010թ. ապրիլ ամսին: 2012թ. ապրիլին ավարտվել է էլեկտրակայանի` պայմանագրով նախատեսված երաշխիքային սպասարկումը:

Համաձայն Արտադրողների նորմատիվ փաստաթղթերի` Երևանի համակցված շոգեգազային ցիկլով էներգաբլոկի գազատուրբինի (Alstom) և շոգետուրբինի (Fuji) առաջին կապիտալ նորոգումը նախատեսվում է իրականացնել 2014թ. ապրիլ ամսին, որի վերաբերյալ ներկայումս պայմանագրային բանակցություններ են վարվում: Կապիտալ նորոգման ժամկետների խախտումն անթույլատրելի է, քանի որ կհանգեցնի սարքավորումների վթարային վիճակների և էներգաբլոկի երկարատև կանգառի: Բացի այդ, արտադրողները կհանեն էներգաբլոկի հետագա շահագործման երաշխիքը: 

Գազատուրբինի առաջին կապիտալ նորոգմանը նախապատրաստվելու համար, ըստ նախնական գնահատումների, անհրաժեշտ է կատարել շուրջ 5 մլն ԱՄՆ դոլար գումարի կանխավճար` գազատուրբինի I, II, III աստիճանի թիակների, այրման խցի և այլ հանգույցների պատվիրման համար: Սակայն նշված ծախսերը ներառված չեն «Երևանի ՋԷԿ» ՓԲԸ-ի սակագնում:

Հաշվի առնելով Երևանի համակցված շոգեգազային ցիկլով էլեկտրակայանի ընթացիկ և կապիտալ նորոգումները սահմանված ժամկետներում իրականացնելու անհրաժեշտությունը, ինչպես նաև էլեկտրաէներգիայի սակագնի վրա դրա ազդեցությունը հնարավորինս մեղմելու նպատակով, Ճապոնիայի միջազգային համագործակցության գործակալության հետ նախնական համաձայնություն է ձեռք բերվել (նամակը կցվում է)` ARM-P2 վարկային ծրագրով տնտեսված գումարները (հիմնականում` խորհրդատվական ծառայությունների մասով) էլեկտրակայանի ընթացիկ և կապիտալ նորոգումների համար անհրաժեշտ պահեստամասերի ձեռք բերման նպատակով օգտագործելու վերաբերյալ: Նշված միջոցների օգտագործման վեջնաժամկետը 2013թ. հուլիսի 20-ն է (ներառյալ` վերաբաշխումը, ձեռքբերումը և վճարումները):
